
Муниципаль районнарның һәм шәһәр округларының җирле үзидарә органнарына балигъ булмаганнарның эшләре һәм аларның хокукларын яклау комиссияләрен төзү һәм аларның эшчәнлеген оештыру буенча Татарстан 
Республикасы дәүләт вәкаләтләрен бирү турында

Татарстан Республикасы
Законы

Татарстан Республикасы Дәүләт Советы тарафыннан 2005 елның 23 декабрендә кабул ителде

Әлеге Закон балигъ булмаганнарның караучысызлыгын һәм хокук бозуларын профилактикалау, аларның хокукларын яклау мәсьәләләрен нәтиҗәле хәл итү максатларында муниципаль районнарның һәм шәһәр округларының җирле үзидарә органнарына (алга таба - җирле үзидарә органнары) балигъ булмаганнарның эшләре һәм аларның хокукларын яклау комиссияләрен (алга таба - комиссияләр) төзү һәм аларның эшчәнлеген оештыру буенча Татарстан Республикасы дәүләт вәкаләтләрен бирүгә бәйле мөнәсәбәтләрне җайга сала.

1 статья. Комиссияләр төзү һәм аларның эшчәнлеген оештыру буенча җирле үзидарә органнарына тапшырыла торган Татарстан Республикасы дәүләт вәкаләтләре

1. Татарстан Республикасы дәүләт хакимияте органнары җирле үзидарә органнарына түбәндәге дәүләт вәкаләтләрен тапшыра:
муниципаль районнарда, шәһәр округларында комиссияләр төзү;
муниципаль районнарда, шәһәр округларында комиссияләрнең функцияләрен үтәү;
күрсәтелгән комиссияләрнең эшчәнлеген тәэмин итү.
2. Комиссияләр төзү һәм аларның эшчәнлеген оештыру тәртибе җирле үзидарә органнары тарафыннан билгеләнә.

2 статья. Татарстан Республикасында җирле үзидарә органнарына комиссияләр төзү һәм аларның эшчәнлеген оештыру буенча Татарстан Республикасы дәүләт вәкаләтләре бирелә торган муниципаль берәмлекләр исемнәре

Татарстан Республикасында җирле үзидарә органнарына комиссияләр төзү һәм аларның эшчәнлеген оештыру буенча Татарстан Республикасы дәүләт вәкаләтләре (алга таба - дәүләт вәкаләтләре) түбәндәге муниципаль берәмлекләргә бирелә:
Казан шәһәре, Чаллы шәһәре, Әгерҗе муниципаль районы, Азнакай муниципаль районы, Аксубай муниципаль районы, Актаныш муниципаль районы, Алексеевск муниципаль районы, Әлки муниципаль районы, Әлмәт муниципаль районы, Апас муниципаль районы, Арча муниципаль районы, Әтнә муниципаль районы, Баулы муниципаль районы, Балтач муниципаль районы, Бөгелмә муниципаль районы, Буа муниципаль районы, Югары Ослан муниципаль районы, Биектау муниципаль районы, Чүпрәле муниципаль районы, Алабуга муниципаль районы, Зәй муниципаль районы, Зеленодольск муниципаль районы, Кайбыч муниципаль районы, Кама Тамагы муниципаль районы, Кукмара муниципаль районы, Лаеш муниципаль районы, Лениногорск муниципаль районы, Мамадыш муниципаль районы, Менделеевск муниципаль районы, Минзәлә муниципаль районы, Мөслим муниципаль районы, Түбән Кама муниципаль районы, Яңа Чишмә муниципаль районы, Нурлат муниципаль районы, Питрәч муниципаль районы, Балык Бистәсе муниципаль районы, Саба муниципаль районы, Сарман муниципаль районы, Спас муниципаль районы, Тәтеш муниципаль районы, Тукай муниципаль районы, Теләче муниципаль районы, Чирмешән муниципаль районы, Чистай муниципаль районы, Ютазы муниципаль районы.


3 статья. Җирле үзидарә органнарына дәүләт вәкаләтләре тапшырыла торган чор

Дәүләт вәкаләтләре җирле үзидарә органнарына чикләнмәгән чорга тапшырыла.

4 статья. Җирле үзидарә органнарына тапшырылган дәүләт вәкаләтләрен финанс ягыннан тәэмин итү

1. Тапшырылган дәүләт вәкаләтләрен финанс ягыннан тәэмин итү Татарстан Республикасы бюджетыннан җирле бюджетларга бирелә торган субвенцияләр исәбеннән гамәлгә ашырыла.
2. Җирле бюджетларга дәүләт вәкаләтләрен гамәлгә ашыруга бирелә торган субвенцияләрнең гомуми күләмен билгеләү өчен нормативлар исәпләү әлеге Закон кушымтасы нигезендә җирле үзидарә органнары тарафыннан балигъ булмаганнарның эшләре һәм аларның эшчәнлеген оештыру буенча дәүләт вәкаләтләрен гамәлгә ашыруга җирле бюджетларга бирелә торган субвенцияләрнең гомуми күләмен билгеләү өчен нормативлар исәпләү методикасына таянып башкарыла.
3. Җирле үзидарә органнары тарафыннан дәүләт вәкаләтләрен гамәлгә ашыру өчен җирле бюджетларга бирелә торган субвенцияләр күләме чираттагы финанс елына Татарстан Республикасы бюджеты турында Татарстан Республикасы законы белән билгеләнә.


5 статья. Дәүләт вәкаләтләрен гамәлгә ашыру өчен җирле үзидарә органнарына бушлай файдалануга тапшырыла торган матди чаралар

Татарстан Республикасы милкендәге матди чаралар, әлеге Законда каралган дәүләт вәкаләтләрен гамәлгә ашыруны тәэмин итү кирәк булган очракта,Тапшырыла торган матди чаралар исемлеге нигезендә җирле үзидарә органнарына бушлай файдалануга тапшырыла.
Тапшырыла торган матди чаралар исемлеген әзерләү, аны раслау һәм матди чараларны тапшыру турында карар кабул итү Татарстан Республикасы башкарма хакимиятенең яшьләр сәясәте өлкәсендә вәкаләтле органының җирле үзидарә органнары тәкъдимнәрен исәпкә алып әзерләнгән мөрәҗәгате нигезендә Татарстан Республикасы башкарма хакимиятенең мөлкәти мөнәсәбәтләр өлкәсендә вәкаләтле органы тарафыннан гамәлгә ашырыла.

6 статья. Дәүләт вәкаләтләрен гамәлгә ашырганда җирле үзидарә органнарының хокуклары һәм бурычлары

1. Дәүләт вәкаләтләрен гамәлгә ашырганда җирле үзидарә органнары түбәндәгеләргә хокуклы:
үзләренә тапшырылган дәүләт вәкаләтләрен гамәлгә ашыру өчен муниципаль берәмлек уставында каралган очракларда һәм тәртиптә үз матди ресурсларыннан һәм финанс чараларыннан өстәмә файдаланырга;
дәүләт вәкаләтләрен гамәлгә ашыру тәртибенә бәйле эшчәнлекне камилләштерү буенча тәкъдимнәр кертергә.
2. Җирле үзидарә органнары үзләренә әлеге Закон белән тапшырылган дәүләт вәкаләтләрен законнарда билгеләнгән тәртиптә үтәргә тиеш.
3. Җирле үзидарә органнары һәм җирле үзидарәнең урындагы затлары вәкаләтле дәүләт органнарына үзләренә тапшырылган дәүләт вәкаләтләрен гамәлгә ашыруга бәйле документлар һәм мәгълүмат бирергә тиеш.
4. Җирле үзидарә органнары Татарстан Республикасы башкарма хакимиятенең вәкаләтле органнарына дәүләт вәкаләтләренең җирле үзидарә органнары тарафыннан гамәлгә ашырылуын тикшереп торуда кирәкле ярдәм күрсәтергә тиеш.

7 статья. Җирле үзидарә органнары дәүләт вәкаләтләрен гамәлгә ашырганда Татарстан Республикасы дәүләт хакимияте органнарының хокуклары һәм бурычлары

1. Җирле үзидарә органнары дәүләт вәкаләтләрен гамәлгә ашырганда Татарстан Республикасы дәүләт хакимияте органнары түбәндәгеләргә хокуклы:
җирле үзидарә органнарыннан һәм җирле үзидарәнең урындагы затларыннан тапшырылган дәүләт вәкаләтләрен үтәүгә бәйле мәсьәләләр буенча документлар һәм мәгълүмат соратып алырга;
тапшырылган дәүләт вәкаләтләрен үтәү буенча җирле үзидарә органнары эшчәнлегенә тикшерүләр үткәрергә;
җирле үзидарә органнарының яисә җирле үзидарәнең урындагы затларының үзләренә тапшырылган дәүләт вәкаләтләрен гамәлгә ашыру мәсьәләләре буенча ачыкланган закон бозуларны бетерү турында язма күрсәтмәләр бирергә.
2. Җирле үзидарә органнары дәүләт вәкаләтләрен гамәлгә ашырганда Татарстан Республикасы дәүләт хакимияте органнары түбәндәгеләрне үтәргә тиеш:
җирле үзидарә органнарына дәүләт вәкаләтләрен гамәлгә ашыру өчен кирәкле матди ресурсларны һәм финанс чараларын тапшырырга;
җирле үзидарә органнарының үзләренә тапшырылган дәүләт вәкаләтләрен үтәвен, шулай ук әлеге максатлар өчен бирелгән матди ресурслардан һәм финанс чараларыннан файдалануын тикшереп торырга;
тапшырылган дәүләт вәкаләтләрен гамәлгә ашыру мәсьәләләре буенча оештыру-методик ярдәм күрсәтергә.

8 статья. Дәүләт вәкаләтләрен гамәлгә ашыру турында җирле үзидарә органнарының хисап бирү тәртибе

Җирле үзидарә органнарына тапшырылган дәүләт вәкаләтләрен гамәлгә ашыру турындагы хисаплар җирле үзидарә органнары тарафыннан Татарстан Республикасы башкарма хакимиятенең яшьләр сәясәте өлкәсендә вәкаләтле органына Татарстан Республикасы Министрлар Кабинеты билгеләгән рәвештә квартал саен хисап кварталыннан соң килә торган айның 10 нчы числосына кадәр тапшырыла.

9 статья. Җирле үзидарә органнарының үзләренә тапшырылган дәүләт вәкаләтләрен гамәлгә ашыруларын тикшереп тору

Җирле үзидарә органнарына тапшырылган дәүләт вәкаләтләрен гамәлгә ашыруны тикшереп тору түбәндәгечә башкарыла:
1) Татарстан Республикасы башкарма хакимиятенең яшьләр сәясәте өлкәсендә вәкаләтле органы тарафыннан – тапшырылган дәүләт вәкаләтләрен җирле үзидарә органнары тарафыннан тиешенчә гамәлгә ашыру өлешендә, түбәндәге юллар белән:
дәүләт вәкаләтләрен башкару турында кирәкле документларны, хисапларны һәм мәгълүматны соратып алу;
дәүләт вәкаләтләрен гамәлгә ашыру буенча җирле үзидарә органнары эшчәнлегенә шушы орган тарафыннан ел саен раслана торган план нигезендә күчмә тикшерүләр, шулай ук, кирәк булганда, планнан тыш күчмә тикшерүләр үткәрү;
2) Татарстан Республикасы башкарма хакимиятенең финанс сәясәте өлкәсендә вәкаләтле органы тарафыннан – дәүләт вәкаләтләрен гамәлгә ашыру өчен тапшырылган финанс чараларыннан максатчан файдалану өлешендә,түбәндәге юллар белән:
дәүләт вәкаләтләрен башкару турында кирәкле документларны, хисапларны һәм мәгълүматны соратып алу;
дәүләт вәкаләтләрен гамәлгә ашыру буенча җирле үзидарә органнары эшчәнлегенә, кирәк булганда, күчмә тикшерүләр үткәрү, шул исәптән элек соратып алынган документларны, хисапларны, мәгълүматны карау нәтиҗәләре буенча, шулай ук законнар бозуның ачыкланган фактларына бәйле рәвештә дә;
хокук бозуларны бетерү һәм аларны кисәтү буенча тиешле чаралар күрү;
3) әлеге Законда каралган дәүләт вәкаләтләрен тәэмин итү өчен Татарстан Республикасы милкендәге матди чараларны җирле үзидарә органнарына бушлай файдалануга тапшырган очракта, Татарстан Республикасы башкарма хакимиятенең мөлкәти мөнәсәбәтләр өлкәсендә вәкаләтле органы тарафыннан – дәүләт вәкаләтләрен гамәлгә ашыру өчен җирле үзидарә органнарына тапшырылган дәүләт мөлкәтенең сакланышы һәм тиешенчә файдаланылуы өлешендә, түбәндәге юллар белән:
дәүләт вәкаләтләрен башкару турында кирәкле документларны, хисапларны һәм мәгълүматны соратып алу;
дәүләт вәкаләтләрен гамәлгә ашыру буенча җирле үзидарә органнары эшчәнлегенә, кирәк булганда, күчмә тикшерүләр үткәрү, шул исәптән элек соратып алынган документларны, хисапларны, мәгълүматны карау нәтиҗәләре буенча, шулай ук законнар бозуның ачыкланган фактларына бәйле рәвештә дә;
хокук бозуларны бетерү һәм аларны кисәтү буенча тиешле чаралар күрү.

10 статья. Җирле үзидарә органнарының дәүләт вәкаләтләрен гамәлгә ашыруларын туктату шартлары һәм тәртибе

1. Җирле үзидарә органнарының дәүләт вәкаләтләрен гамәлгә ашыруларын туктату Татарстан Республикасы законы нигезендә түбәндәге очракларда гамәлгә ашырыла:
1) җирле үзидарә органнары тапшырылган дәүләт вәкаләтләрен җайга салу өлкәсендәге законнар таләпләрен үтәмәгәндә яисә тиешенчә үтәмәгәндә;
2) җирле үзидарә органнары һәм аларның вазыйфаи затлары әлеге Законны бозуларны бетерү турындагы күрсәтмәләрне үтәмәгәндә;
3) федераль законнарны яисә Татарстан Республикасы законнарын җирле үзидарә органнары тарафыннан дәүләт вәкаләтләрен гамәлгә ашыру мөмкин булмаслык итеп үзгәрткәндә.
2. Җирле үзидарә органнарының дәүләт вәкаләтләрен гамәлгә ашыруытуктатылганда, дәүләт вәкаләтләрен гамәлгә ашыру өчен тапшырылып, кулланылмый калган финанс һәм матди чаралар кире кайтарыла.
3. Җирле үзидарә органнары дәүләт вәкаләтләрен гамәлгә ашыру буенча законнар таләпләрен үтәмәгән яисә тиешенчә үтәмәгән очракта, Татарстан Республикасы башкарма хакимиятенең яшьләр сәясәте өлкәсендә вәкаләтле органы әлеге бозуларны ачыклаган көннән алып 10 көн эчендә аларны бетерү турында җирле үзидарә органнарына күрсәтмә юллый.
4. Ачыкланган бозуларны бетерү турындагы күрсәтмә җирле үзидарә органнарына кергән көннән алып 10 көн узганчы каралырга тиеш. Күрсәтмәне карау нәтиҗәләре турында Татарстан Республикасы башкарма хакимиятенең яшьләр сәясәте өлкәсендә вәкаләтле органына кичекмәстән язмача хәбәр ителә.
5. Әлеге статьяның 1 өлешендә каралган очракларда Татарстан Республикасы башкарма хакимиятенең яшьләр сәясәте өлкәсендә вәкаләтле органы Татарстан Республикасы Министрлар Кабинеты каравына җирле үзидарә органнары тарафыннан дәүләт вәкаләтләрен гамәлгә ашыруны туктату турындагы тәкъдимне һәм тиешле Татарстан Республикасы законы проектын кертә.

11 статья. Йомгаклау нигезләмәләре

2. Татарстан Республикасы дәүләт хакимияте органнарының һәм Татарстан Республикасы муниципаль берәмлекләренең җирле үзидарә органнарының норматив хокукый актлары әлеге Закон үз көченә кергән көннән соң өч ай дәвамында аңа туры китерелергә тиеш.


Татарстан Республикасы 
Президенты									 М.Ш. Шәймиев


Казан, Кремль
2005 елның 30 декабре
№ 143-ТРЗ 



«Муниципаль районнарның һәм шәһәр округларының җирле үзидарә органнарына балигъ булмаганнар-ның эшләре һәм аларның хокукларын яклау комиссияләрен төзү  һәм аларның эшчәнлеген оештыру буенча Татарстан Республикасы дәүләт вәкаләтләрен бирү турында» Татарстан Республи-касы Законына
Кушымта


Балигъ булмаганнарның эшләре һәм аларның хокукларын яклау комиссияләрен төзү һәм аларның эшчәнлеген оештыру буенча дәүләт вәкаләтләрен җирле үзидарә органнары тарафыннан гамәлгә ашыру өчен җирле бюджетларга бирелә торган субвенцияләрнең гомуми күләмен
 билгеләү өчен нормативлар исәпләү
 методикасы

1. Гомуми нигезләмәләр

Әлеге Методика Россия Федерациясе Бюджет кодексы, «Россия Федерациясе субъектлары дәүләт хакимиятенең закон чыгару (вәкиллекле) һәм башкарма органнарын оештыруның гомуми принциплары турында» 1999 елның 6 октябрендәге 184-ФЗ номерлы Федераль закон, «Россия Федерациясендә җирле үзидарә оештыруның гомуми принциплары турында» 2003 елның 6 октябрендәге 131-ФЗ номерлы Федераль закон нигезендә эшләнде.
Методика җирле үзидарә органнарына балигъ булмаганнарның эшләре һәм аларның хокукларын яклау комиссияләрен төзү һәм аларның эшчәнлеген оештыру буенча тапшырылган дәүләт вәкаләтләрен финанс белән тәэмин итү өчен кирәкле чаралар күләмен билгеләүнең методологик нигезләрен урнаштыруга юнәлдерелә.
Норматив (әлеге Методика максатларында) – муниципаль районнарда һәм шәһәр округларында төзелә торган балигъ булмаганнарның эшләре һәм аларның хокукларын яклау комиссияләрен (алга таба – муниципаль комиссияләр) төзү һәм аларның эшчәнлеген оештыру буенча дәүләт вәкаләтләрен гамәлгә ашыручы җирле үзидарә органнары ихтыяҗларының исәп-хисап күрсәткече, ул Татарстан Республикасы муниципаль берәмлегенең җирле үзидарә органында балигъ булмаганнарның эшләре һәм аларның хокукларын яклау комиссиясенең даими штат нигезендә эшләүче бер җаваплы секретарена, балигъ булмаганнарның эшләре һәм аларның хокукларын яклау комиссиясенең балигъ булмаганнар белән эшләү буенча даими штат нигезендә эшләүче бер белгеченә (алга таба – муниципаль комиссия белгечләре) исәпләгәндә бюджет чараларында күрсәтелә.

2. Муниципаль комиссиянең бер белгеченә исәпләгәндә муниципаль комиссияләрне төзү һәм аларның эшчәнлеген оештыру чыгымнарының нормативларын билгеләү

Муниципаль комиссияләрне төзү һәм аларның эшчәнлеген оештыру буенча дәүләт вәкаләтләрен гамәлгә ашыручы Татарстан Республикасының i-муниципаль берәмлегенең муниципаль комиссиясенең бер белгеченә чыгымнарны исәпләү (Hi) түбәндәге формула буенча башкарыла:

Hi = Zi + Ni + Mi,

монда:
Hi – муниципаль комиссиянең бер белгеченә исәпләгәндә Татарстан Республикасының i-муниципаль берәмлегенең җирле үзидарә органында муниципаль комиссияләрне төзү һәм аларның эшчәнлеген оештыру буенча дәүләт вәкаләтләрен гамәлгә ашыруга субвенцияләрнең гомуми күләмен билгеләү өчен норматив;
Zi – Татарстан Республикасының i-муниципаль берәмлегендә муниципаль комиссиянең бер белгече хезмәте өчен түләү чыгымнары, алар түбәндәге вазыйфа буенча хезмәт өчен түләү шартларыннан чыгып исәпләнгән:
«муниципаль комиссиянең җаваплы секретаре өчен –  муниципаль районның (шәһәр округының) башкарма комитеты (башкарма комитеты аппараты) идарәсенең, бүлегенең, секторының, бүтән структур бүлекчәсенең төп белгече», Татарстан Республикасы муниципаль берәмлеген хезмәт өчен түләүнең тиешле төркеменә кертүне исәпкә алып; 
«муниципаль комиссиянең балигъ булмаганнар белән эшләү буенча белгече өчен – муниципаль районның (шәһәр округының) башкарма комитеты (башкарма комитеты аппараты) идарәсенең, бүлегенең, секторының, бүтән структур бүлекчәсенең әйдәүче белгече», Татарстан Республикасы муниципаль берәмлеген хезмәт өчен түләүнең  тиешле төркеменә кертүне исәпкә алып;
Ni – Татарстан Республикасының i-муниципаль берәмлеге муниципаль комиссиясенең бер белгече хезмәте өчен түләү буенча түләүләргә өстәп исәпләнгән суммалар чыгымнары;
Mi – Татарстан Республикасының i-муниципаль берәмлеге муниципаль комиссиясенең бер белгеченә исәпләгәндә матди тәэминат чыгымнары.

Татарстан Республикасының i-муниципаль берәмлегендә муниципаль комиссиянең бер белгече хезмәте өчен түләү буенча түләүләргә өстәп исәпләнгән суммалар чыгымнарын исәпләү түбәндәге формула буенча башкарыла:

Ni = Zi х Cнз,

монда Cнз – хезмәт өчен түләү буенча түләүләргә өстәп исәпләнгән суммалар ставкасы.

Муниципаль комиссиянең бер белгеченә исәпләгәндә матди тәэминат чыгымнарына, Татарстан Республикасы бюджетының керем өлеше мөмкинлекләреннән чыгып, индекс-дефляторлар куллануга бәйле рәвештә  чыгым материалларын сатып алуга, командировкалар өчен, коммуналь хезмәт күрсәтүләр һәм элемтә хезмәте күрсәтүләре өчен түләүгә тотыла торган чыгымнар керә.

3. Муниципаль комиссияләрне төзү һәм аларның эшчәнлеген 
оештыру буенча дәүләт вәкаләтләрен җирле үзидарә органнары тарафыннан гамәлгә ашыру өчен җирле бюджетларга бирелә торган субвенцияләрнең гомуми күләмен исәпләү

Татарстан Республикасының i-муниципаль берәмлегендә муниципаль комиссияләрне төзү һәм аларның эшчәнлеген оештыру буенча дәүләт вәкаләтләрен җирле үзидарә органнары тарафыннан гамәлгә ашыру өчен җирле бюджетларга бирелә торган субвенцияләр күләме түбәндәге формула буенча исәпләнә:

Сi = Hi х Чi,

монда:
Сi – Татарстан Республикасының i-муниципаль берәмлегендә муниципаль комиссияләрне төзү һәм аларның эшчәнлеген оештыру буенча дәүләт вәкаләтләрен җирле үзидарә органнары тарафыннан гамәлгә ашыру өчен җирле бюджетларга бирелә торган субвенцияләр күләме;
Чi – Татарстан Республикасының i-муниципаль берәмлегендә муниципаль комиссия белгечләре саны.».


